
1: Foirm Iarratais um Shaoráil Faisnéise 



1. CONAS AN LÁMHLEABHAR SEO A ÚSÁID 

 
Ullmhaíodh an lámhleabhar seo maidir le Coimisiún Thithe an Oireachtais agus Seirbhís Thithe an Oireachtais 

araon chun tú a chur ar an eolas faoi do chearta faoin Acht um Shaoráil Faisnéise, 2014. 

 
Tá an lámhleabhar leagtha amach mar a leanas: 

 
I gCaibidil 2 tá na mionsonraí go léir a bhaineann leis na cearta a thugtar do dhaoine den phobal faoi na 
hAchtanna um Shaoráil Faisnéise. 

 
I gCaibidil 3 tugtar faisnéis maidir le hiarraidh Saorála Faisnéise a dhéanamh agus na srianta ama a bhaineann 

leis an iarraidh sin a phróiseáil, agus na cúinsí éagsúla is féidir teacht chun cinn maidir le héarlaisí, táillí, 

comhairliúchán le tríú páirtithe agus sásraí achomhairc. Déantar tagairt sa chaibidil seo freisin do na díolúintí 

agus na srianta san Acht lena bhféadfaí cosc a chur ar thaifid áirithe a nochtadh. 



2. DO CHEARTA FAOI NA HACHTANNA UM SHAORÁIL FAISNÉISE 
 

Tháinig an tAcht um Shaoráil Faisnéise, 2014 nua i bhfeidhm an 14 Deireadh Fómhair 2014. 
 

Dearbhaítear sna hAchtanna um Shaoráil Faisnéise an ceart atá ag daoine den phobal chun rochtain a fháil ar 
fhaisnéis oifigiúil a mhéid is féidir agus i gcomhréir le leas an phobail agus le ceart chun príobháideachta 
pearsan aonair. 

 
Cuireadh trí cheart reachtúla ar bun leis an Acht: 

• Ceart dlíthiúil a bheith ag gach duine rochtain a fháil ar fhaisnéis atá á sealbhú ag comhlachtaí poiblí; 

• Ceart dlíthiúil a bheith ag gach duine chun go leasaítear faisnéis oifigiúil a bhaineann leis nó léi 
féin i gcás go bhfuil an fhaisnéis sin neamhiomlán, mícheart nó míthreorach; agus 

• Ceart dlíthiúil chun cúiseanna a fháil is cúiseanna a tugadh le breitheanna lena ndéantar difear duit féin. 
 

Faoi na hAchtanna um Shaoráil Faisnéise, tá gach duine i dteideal iarratas a dhéanamh ar rochtain 
a fháil ar fhaisnéis nach bhfuil fáil uirthi go poiblí ar shlí eile.  Tá sé de cheart agat an méid seo a 
leanas a iarraidh: 

• Rochtain ar thaifid atá á sealbhú ag an tSeirbhís seo; 

• Faisnéis phearsanta a bhaineann leat féin atá á sealbhú ag an tSeirbhís a cheartú i gcás 
go bhfuil an fhaisnéis sin míchruinn, neamhiomlán nó míthreorach; 

• Rochtain ar chúiseanna atá le breitheanna arna dtabhairt ag an tSeirbhís lena ndéantar difear duit go 
díreach. 

 
Tá na hearnálacha taifead seo a leanas faoi réim na nAchtanna: 

• Na taifid go léir a bhaineann le faisnéis phearsanta atá á sealbhú ag an tSeirbhís is cuma cathain a 
cruthaíodh iad; 

• Gach taifead eile a cruthaíodh i ndiaidh an 21 Aibreán 1998, arb é sin dáta thosach feidhme an 
Achta um Shaoráil Faisnéise; agus 

• Na taifid eile go léir is gá chun tuiscint a fháil ar thaifead reatha. 

 

 
Dearbhaítear san Acht an ceart atá ag daoine den phobal chun rochtain a fháil ar fhaisnéis oifigiúil, a mhéid is 

féidir, i gcomhréir le leas an phobail agus le ceart chun príobháideachta an phearsan aonair. 

 
Ní gá go dtabharfaidh daoine den phobal aon chúis le rochtain ar thaifead a lorg, agus déantar leis an Acht um 

Shaoráil Faisnéise toirmeasc a chur ar rochtain ar thaifead a dhiúltú bunaithe ar spreagadh na ndaoine sin chun 

taifead a iarraidh, cibé acu fírinneach nó samhalta an spreagadh sin. 

 
Maidir le rochtain ar fhaisnéis faoin Acht, is faoi réir díolúintí agus srianta áirithe atá sí agus baineann nósanna 

imeachta agus teorainneacha ama sonracha léi a bhfuil mionsonraí breise fúthu i gCaibidlí 3 agus 5. 

 

 



3. CONAS IARRAIDH SAORÁLA FAISNÉISE A DHÉANAMH 

 
3.1 Conas Iarraidh Saorála Faisnéise a dhéanamh 

 
Faoin Acht um Shaoráil Faisnéise, tá duine ar bith i dteideal iarratas ar rochtain ar thaifid a dhéanamh is 

taifid nach bhfuil ar fáil go poiblí ar shlí eile. Tá ceart ag gach duine chun: 

• Rochtain a fháil ar thaifid atá á sealbhú ag gach comhlacht. 
• Faisnéis phearsanta a bhaineann leis nó léi féin a cheartú is faisnéis atá á sealbhú ag 

comhlacht agus atá míchruinn, neamhiomlán nó míthreorach. 

• Rochtain a fháil ar aon chúis le gach breith a thugann comhlacht lena ndéantar difear don duine féin. 

 
Tá na taifid seo a leanas faoi réim an Achta: 

• Gach taifead ina bhfuil faisnéis phearsanta atá á sealbhú, is cuma cathain a cruthaíodh é. 
• Gach taifead a cruthaíodh i ndiaidh an 21 Aibreán 1998. 

• Aon taifead eile is gá chun tuiscint a fháil ar thaifead reatha. 

 
 

Ba chóir iarratais faoin Acht um Shaoráil Faisneise maidir le rochtain a fháil ar thaifid de chuid an 

Choimisiúin nó na Seirbhíse, nó aon cheist a bhaineann le feidhm an Achta um Shaoráil Faisnéise i 

gceachtar de na comhlachtaí sin a sheoladh chuig: 

 

Leah Hensey, An tOifigeach Saorála Faisnéise, Seirbhís Thithe an Oireachtais, Seomra 12, An 1ú Urlár, 

Teach Fhreidric, Sráid Fhreidric Theas, Baile Átha Cliath 2.  
 
Teileafón: +353 1 618 4376 Facs: Ríomhphost: FOI@oireachtas.ie 

 
Más mian leat rochtain a fháil ar fhaisnéis laistigh den Roinn trí leas a bhaint as na hAchtanna um Shaoráil 
Faisnéise, ní mór duit an méid seo a leanas a dhéanamh: 

 

• D’iarraidh a dhéanamh i scríbhinn nó le ríomhphost. 

• A chur in iúl gur faoin Acht um Shaoráil Faisnéise, 2014 atá an fhaisnéis á lorg.  

• D’iarraidh a dhéanamh ar shlí atá chomh soiléir agus is féidir agus a mhéid faisnéise is féidir a 
sholáthar chun a chumasú don tSeirbhís teacht ar na taifid a theastaíonn uait. 

• Más mian leat rochtain a fháil ar an bhfaisnéis nó na taifid i bhformáid ar leith, (e.g. 
fótachóipeanna, go leictreonach etc.), luaigh é sin, le do thoil, agus d’iarraidh á cur faoina 
bráid agat. 

• Uimhir ghutháin nó seoladh ríomhphoist a chur isteach lenar féidir linn dul i dteagmháil leat 
i rith an lae, agus do sheoladh poist a chabhróidh linn dul i dteagmháil leat má thagann aon 
cheisteanna chun cinn maidir le d’iarraidh. 

• Ba cheart gach iarraidh a sheoladh sa phost nó le ríomhphost chuig an Oifigeach Saorála Faisnéise 
(féach na sonraí teagmhála thuas). 

 

Déanfaidh an tSeirbhís a admháil i scríbhinn, laistigh de 10 lá oibre, go bhfuarthas d’iarraidh. Cuirfear sa litir 
admhála freisin, ainm agus sonraí teagmhála an duine a thabharfaidh an bhreith ar d’iarraidh agus cuirfidh 
sé nó sí ar an eolas tú faoi cén tráth a mbeifear ag súil leis an mbreith sin a thabhairt duit. 

 
Má bhíonn deacracht agat na taifid a theastaíonn uait a aithint, beidh foireann na Seirbhíse sásta cabhrú leat. 

Tá foirm iarratais chaighdeánach i gceangal in Aguisín 1 chun iarraidh Saorála Faisnéise a dhéanamh. 

 
I gcás go n-iarrfar orainn faoi Shaoráil Faisnéise, ainm an duine a bhfuil an iarraidh á déanamh aige nó aici, 

i.e. ainm an duine a bhfuil faisnéis á lorg aige nó aici faoi na hAchtanna um Shaoráil Faisnéise, gníomhóidh an 

tSeirbhís de réir rialú an Choimisinéara Faisnéise agus na comhairle dlí atá ar fáil ina leith agus scaoilfidh an 

tSeirbhís an t-ainm dá réir. 

 
3.2 Srianta Ama 

 
Tá oibleagáid orainn iarraidh ar rochtain ar thaifid a admháil laistigh de 2 sheachtain, agus breith a thabhairt 

ar iarraidh laistigh de 4 seachtaine. 

 
Tá forálacha áirithe san Acht, áfach, lena bhféadfar fadú a dhéanamh ar an tréimhse ama chun breith a 

thabhairt [mar shampla, chun dul i gcomhairle le tríú páirtithe a bhféadfadh scaoileadh na dtaifead atá i 

gceist difear a dhéanamh dóibh]. Más amhlaidh duit féin é, cuirfear é sin in iúl duit laistigh den chéad 

tréimhse 4 seachtaine. 

 
3.3 Táillí 

 
Táillí Iarratais / Táillí Cuardaigh agus Aisghabhála, Éarlaisí san áireamh 

 
Féadfar táillí a ghearradh i leith na dtaifead arna n-iarraidh a chuardach, a aisghabháil agus a chóipeáil.  Tá 
dhá chéim sa phróiseas sin: 

 
1. An tsraith fhairsing taifead a aimsiú ina bhféadfaí teacht ar na taifid arna n-iarraidh. 
2. Na taifid ar leith a lorgaíodh lena scrúdú a shainaithint, a bhaint agus a chur le chéile. 

 
Maidir le táillí ar an gcostas measta a bhíonn ar thaifid a chuardach agus a aisghabháil agus ar na taifid a 
chóipeáil, ní féidir iad a ghearradh ach amháin i leith atá á scaoileadh. Gearrtar táille €20 i leith gach uair an 
chloig a chaitear ar thaifid a chuardach agus a aisghabháil agus gearrtar táille €0.04 i leith gach bileoige i gcás 
taifid arna scaoileadh a fhótachóipeáil. 

 
Bandaí chun táillí cuardaigh agus aisghabhála (€20 san uair) agus fótachóipeála (€0.04 i leith gach bileoige) a 
mheas: 

 

Uaireanta an chloig Meastachán Gníomh 
Níos lú ná 5 €100 nó níos lú Ní féidir aon táillí a 

ghearradh ar 
chuardach agus 
aisghabháil nó  ar 
chóipeáil 

Idir 5 agus 25 €101 - €500 Gearrtar táillí 
cuardaigh agus 
aisghabhála agus 
cóipeála 

Idir 25 agus 35 €501 - €700 Ní féidir níos mó ná €500 a 
ghearradh ar chuardach agus  
aisghabháil nó ar chóipeáil 

 

 
 
 
 
aisaisghabháil nó 
cóipeáil 



Níos mó ná 35 Níos mó ná €700 Déanfaidh an cinnteoir 
teagmháil leis an 
iarrthóir chun a iarraidh 
air nó uirthi an iarraidh 
a choigeartú nó a leasú 
lena chinntiú go 
mbíonn na táillí 
cuardaigh agus 
aisghabhála agus 
cóipeála faoi bhun 
€700. Má dhiúltaíonn 
an t-iarrthóir an 
iarraidh a choigeartú nó 
a leasú ansin is féidir 
diúltú don iarraidh faoi 
Alt 27 (12)(iii). 



I gcásanna ina ngearrtar táillí cuardaigh agus aisghabhála, tá oibleagáid orainn éarlais 20% ar a laghad den 
mheastachán a ghearradh ar an duine a bhfuil an iarraidh á déanamh aige nó aici. 
 

 
Athbhreithniú Inmheánach 

• Ní mór táille caighdeánach €30 a chur le hiarratas ar athbhreithniú inmheánach. 
• €10 is ea an táille laghdaithe a ghearrtar i gcás gur sealbhóir cárta leighis nó cleithiúnaí de 

chuid sealbhóir cárta leighis atá sa duine a bhfuil an t-iarratas á dhéanamh aige nó aici. 

 
Tá na hiarratais seo a leanas ar athbhreithniú inmheánach díolmhaithe ó tháille iarratais a íoc: 

• Iarratas i ndáil le breith i dtaobh taifid nach bhfuil iontu ach faisnéis phearsanta a bhaineann leis an 
iarratasóir (lena n-áirítear iarraidh arna déanamh ag tuismitheoir nó caomhnóir thar ceann 
mionaoisigh nó duine faoi mhíchumas nó neasghaoil nó arna déanamh ag ionadaí pearsanta thar 
ceann duine éagtha). 

• Iarratas ar thaifid a leasú is taifid a bhaineann le faisnéis phearsanta. 

• Iarratas i ndáil le breith i dtaobh ceart a bheith ag duine chun faisnéis a fháil maidir le gníomhartha 
comhlachtaí poiblí lena ndéantar difear don duine. 

• Iarratas i ndáil le breith i dtaobh cibé táille nó éarlais, nó táille nó éarlais de mhéid áirithe, a 
bheith le gearradh. 

 

Athbhreithniú ag an gCoimisinéir Faisnéise 
Ní mór táille caighdeánach €50 a chur isteach le gach iarratas a dhéantar chuig an gCoimisinéir Faisnéise. 

 
€15 is ea an táille laghdaithe a ghearrtar i gcás gur sealbhóir cárta leighis nó cleithiúnaí de chuid 
sealbhóir cárta leighis atá sa duine a bhfuil an t-iarratas á dhéanamh aige nó aici. 

 
3.4 Taifid Dhíolmhaithe agus Srianta ar Nochtadh  

 
Leagtar amach san Acht um Shaoráil Faisnéise sraith díolúintí, ar díolúintí riaracháin roinnt díobh agus a 

bhfuil roinnt eile díobh deartha chun faisnéis íogair a chosaint i gcás go bhféadfaí go mbeadh mar thoradh ar 

a nochtadh dochar a dhéanamh do phríomhleasanna an Stáit nó aon tríú páirtithe, arna leagan amach i gCuid 

III den Acht. Féadfar na forálacha seo a agairt chun taifid nó codanna de thaifid a choinneáil siar. Ina 

theannta sin, is le dréachtaí de phlean straitéiseach Choimisiún Thithe an Oireachtais a bhaineann na 

díolúintí agus is le cáipéisí oifigiúla Thithe an Oireachtais a bhaineann na srianta, a bhfuil mionsonraí ina 

dtaobh leagtha amach i gCaibidil 5. 

 
3.5 Cearta Athbhreithnithe 

 
Is féidir achomharc a dhéanamh ar bhreitheanna i dtaobh taifid nó codanna de thaifid a choinneáil siar, 

rochtain a chur siar, táillí, foirmeacha rochtana, etc. Leagtar amach thíos, mionsonraí na sásraí achomharc. 

 
3.6 Athbhreithniú Inmheánach 

 
Féadfaidh tú athbhreithniú inmheánach a lorg ar an gcéad bhreith a thugtar ar d’iarraidh Saorála Faisnéise i 

gcás nach mbeidh tú sásta leis an bhfreagra a fuair tú ar dtús, i.e. diúltaíodh rochtain ar thaifid nó codanna de 

thaifid duit, foirm na rochtana, táillí, etc. Ina theannta sin, mura mbeidh freagra faighte agat laistigh de 4 

seachtaine i ndiaidh d’iarratas tosaigh a dhéanamh, tuigtear leis sin gur diúltaíodh do d’iarraidh agus is féidir 

leat dul ar aghaidh go dtí an t-athbhreithniú inmheánach. Beidh an t-athbhreithniú inmheánach á sheoladh ag 

oifigeach is sinsearaí ná an t-oifigeach a thug an chéad bhreith, agus is breithniú iomlán agus nua a bheidh san 

athbhreithniú a dhéanfar ar an iarraidh. 

 
 
 



Ba cheart gach iarraidh ar athbhreithniú inmheánach a sheoladh i scríbhinn chuig: 

An tAonad Saorála Faisnéise agus 
Bainistithe Taifead, An tSeirbhís 
Leabharlainne agus Taighde 
Seirbhís Thithe an Oireachtais  
Seomra 12, An 1ú hUrlár 
Teach Fhreidric 
Sráid Fhreidric Theas 
Baile Átha Cliath 2. 

 
Ní mór gach iarraidh ar athbhreithniú inmheánach a chur faoi bhráid laistigh de 4 seachtaine tar éis an 
chéad bhreith a thabhairt. Caithfidh athbhreithnithe a bheith tugtha chun críche laistigh de 3 seachtaine. Is 
gnách gur gá athbhreithniú inmheánach a chríochnú sular féidir achomharc a dhéanamh chun an 
Choimisinéara Faisnéise. 

 

 
3.7 Athbhreithniú ag an gCoimisinéir Faisnéise 

 
Nuair a thugtar athbhreithniú inmheánach chun críche, féadfaidh tú a iarraidh ar an gCoimisinéir Faisnéise 

athbhreithniú neamhspleách a dhéanamh ar an mbreith a thabharfar. Ina theannta sin, mura mbeidh freagra ar 

d’iarratas ar athbhreithniú inmheánach faighte agat laistigh de 3 seachtaine, tuigtear leis sin go bhfuil 

diúltaithe do d’iarratas agus féadfaidh tú iarratas ar athbhreithniú a dhéanamh chuig an gCoimisinéir Faisnéise. 

 
Is féidir gach iarratas ar athbhreithniú i scríbhinn a dhéanamh go díreach chuig an gCoimisinéir Faisnéise ag an 

seoladh seo a leanas: 

 

Oifig an Choimisinéara Faisnéise,  
6 Ardán Phort an Iarla, Baile Átha Cliath 2. 
  
D02 W773 
Teileafón: +353 1 6395689 
 
 



AGUISÍN 1 
 

FOIRM IARRATAIS UM SHAORÁIL FAISNÉISE 
 
Iarraidh ar Rochtain ar thaifid atá á sealbhú ag Coimisiún Thithe an Oireachtais nó ag 
Seirbhís Thithe an Oireachtais faoin Acht um Shaoráil Faisnéise, 2014. 
 
Leah Hensey, An tOifigeach Shaorála Faisnéise, Seirbhís Thithe an Oireachtais, 
Seomra 12, An 1ú Urlár, Teach Fhreidric, Sráid Fhreidric Theas, Baile Átha Cliath 2.  
 
 
A Uasail Hensey, a chara,  
I gcomhréir le halt 12 den Acht um Shaoráil Faisnéise, 2014, is mian liom rochtain a 
iarraidh ar na taifid seo a leanas is dóigh liom a bheith á sealbhú ag d’eagraíocht:  
 
 
 
 
 
 
 
 
 
 
 
 
 
 
 
 
 
 
 
 
 
 
 
Is í an fhoirm inar mhaith liom rochtain a fháil ar na taifid seo: (Cuir tic sa bhosca cuí)  
Cóipeanna a fháil sa phost  
 
Cóipeanna a fháil i ríomhphost  
 
Ainm (Bloclitreacha):  
Seoladh:  
Síniú:  
Dáta:  
Teileafón:  
R-phost: 
 

 

 

 


